
 2016KO ABENDUAREN  22AN GOBERNU BATZARRAK EGINDAKO OHIKO 
BILERAREN AKTA 
 
 LEKUA: Beasaingo Udaletxea. 
 ARETOA: Batzar Aretoa. 
 EGUNA: Hogeita bia. 
 HILABETEA: Abendua. 
 URTEA: Bi mila eta hamaseia. 
 HASIERAKO ORDUA: Zazpiak laurden gutxi 
 BATZARRALDIAREN IZAERA: Ohikoa 
 DEIALDIA: Lehena 
 OSATZEN DUTEN PARTAIDEEN KOPURUA: Sei (6) 
 MAHAIBURUA: Aitor Aldasoro Iturbe. 
 

BILDUAK: Leire Artola Ugalde 
         Malu Valles Fernandez 
         Koldo Agirre Mujika  
         Miren Amaia Barandiaran Velez de Mendizabal  
         Santiago Urdampilleta Dos Santos 

 
 IDAZKARIA: Itziar Arostegi Apaolaza  
 
 1.- AURREKO AKTA. 2016ko irailaren 29ko akta onartzea. 
 
 2016ko irailaren 29ko aktaren berri eman ondoren, aho batez onartu da 
berarekiko zer esanik ez dagoelako. 
 

 2.- OBRA ZIURTAGIRIA. Zazpiturrieta, 4.1 unitateko egikaritzeko igogailua 
jartzeko obrei buruzko 1. obra ziurtagiria onartzeko proposamena.  
 
 Ezagutzera eman da obra zuzendaritzak, aipatutako obrekiko emandako 1. 
ziurtagiria, HAMAZORTZI MILA ZAZPIEHUN ETA HAMALAU EURO ETA BOST 
ZENTIMOtakoa (18.714,05 €, BEZ kanpo) dela eta kontratuaren udal arduraduna 
ontzat eman duela.  
 
 Bozketa eginda aho batez onartu egin da, Zazpiturrieta, 4.1 unitateko 
egikaritzeko igogailua jartzeko obrei buruzko 1. obra ziurtagiria, 22.644,00 €koa (BEZ 
barne).  
 
 3.- LANKIDETZA HITZARMENA 
 
 Alkateak, ondorengo proposamenaren berri eman du: 
 
 “Gaia: Cita-Alzheimer Fundazioarekin eta Goierri Urola-Garaiko Erakunde 

Sanitario Integratuarekin hitzarmena. 
 

AURREKARIAK 
 
 Udalak borondatea duela, Alzheimerraren eta fase goiztiarrean dauden bestelako 
dementzien diagnostikoa eta tratamendua hobetzera zuzendutako ekintzak martxan jartzeko. 
 

LEGERI APLIKAGARRIA 
 

- 2/2016 Legea, apirilaren 7koa, Euskadiko Toki Erakundeei buruzkoa. 17,10 artikuluak 
eskumena ematen die udalei, “osasun publikoa sustatzeko, kudeatzeko, defendatzeko 
eta babesteko”. 100 artikuluak Toki-erakundeei aukera ematen die lankidetza-



hitzarmenak egin ahal izateko dituzte bai beraien artean bai gainerako 
administrazioekin. 

 
 Horren ondorioz, Alkatea naizen honek Gobernu Batzordeari ondorengo erabaki 
proposamena egiten diot: 
 
 Lehenik. Cita-Alzheimer Fundazioarekin eta Goierri Urola-Garaiko Erakunde Sanitario 
Integratuarekin, sinatu beharreko hitzarmenaren edukia onartzea.  
 
 Bigarren. Hitzarmenak duen kostu estimatua 2017. urterako 50.000,00 €ko da, 
Proiektua gauzatzeko jarduerei dagokionean eta pertsonalaren kontratazioa (3 langile) enplegu 
sustapen figura erabiliz, 32.102,43 €koa (2016-12-01etik 2017-05-31ra bitarte. Asteko 20 
orduko lanaldiarekin). 
 
 Hirugarren. Hitzarmenaren iraupena 2019-06-01erartekoa izango da sinatzen denetik 
kontatzen hasita.  
 

 Laugarren. Hitzarmena sinatzeko baimena Alkateari ematea.” 
 
 Alkatea jaunak adierazi du proiektua martxan jartzeko lehenengo hitzarmen hau 
sinatu behar dela eta jarraian beste bat egingo dela gastuak zehaztuz.  
 
 Hitz egiteko txanda eman ondoren, bildutakoek proposamenarekiko adostasuna 
azaldu dute.  
 
 Horren ondorioz, bozketa eginda aho batez ondorengo hitzarmena sinatzea 
erabaki da: 
 
 “Beasaingo Udala sustatzaile modura eta bere ordezkari gisa Aitor Aldasoro Iturbe 
alkate jauna, Osakidetzak eta Goierri Urola-Garaiko Erakunde Sanitario Integratuaren eragin-
eremuko Udalen artean sinatutako gizarte eta osasun-lankidetza markoaren babesean. 
 
Cita-Alzheimer Fundazioa eta bere ordezkari gisa Joaquin Aperribay Elosua jauna. 
Fundazioak G20999421 IFK zenbakia du eta helbidea ondorengoa: Mikeletegi 71, beheko 
solairua, 20009 Donostia (Gipuzkoa). 
 
Goierri Urola-Garaiko Erakunde Sanitario Integratua eta bere ordezkari gisa Teresa 
Garmendiak Tolosa (Zumarragako Ospitaleko zuzendari-gerentea), azaroaren 11kako 
255/1997 Dekretuaren (Osakidetza erakunde publikoko gizarte-estatutuak onartzen dituena) 14 
eta 15. artikuluek ematen dizkion eskumenez baliatuta, 
 

ADIERAZTEN DUTE 
 

Lehenengoa: Beasaingo Udalak ekimen bat martxan jarri nahi duela, Goiz Proiektua, hain 
zuzen; horretarako, beste hainbat erakunderen parte-hartzea behar du. Proiektu hau: 

 Pertsonen eta gizartearen ongizatean oinarritzen da. 

 Bi jarduketa-ardatzetan du eragina: arlo zientifikoan/asistentziazkoan eta gizarte-

arretan. 

 Herritarren parte-hartzea, eta lankidetza-ereduak eta kooperazioa sustatzen ditu 

hainbat aktoreren artean, tartean sartutako eragile gisa, erakundeekin batera lan 

egiteko etorkizun bat eraikitzeko helburuarekin: “Guztion arazo batek, guztion 

erantzuna behar du”. 

 Etorkizunera begiratzen duen inbertsio bat da, eta, gutxienez, 2019ra arte iraungo du 

eta horren ondorioz ere hitzarmen honen iraupena, 2019-06-01erarte izango da. 

 
 
Bigarren: 2015. urteaz geroztik, Osakidetzak eta Cita Alzheimer Fundazioak Debako 
epidemiologia ikerketan batera lanean ari dira. Ikerketa horrek Eusko Jaurlaritzaren babesa 



dauka, Osasun Saileko kontseilariaren aginduaren bitartez; bertan zehazten da “Debako 
ikerketa Cita-Alzheimer Fundazioak sustatu eta diseinatutako proiektu bat da, zeinak batzen 
dituen ikerketa, osasun- eta gizarte-arreta, sentsibilizazioa, eta herritarren parte-hartzea STOP 
AZLHEIMER 2020 estrategiaren baitan. Estrategia honen helburua da ikerketa zientifikorako 
egiazko laborategi bat sortzea Deban, osasun-eta gizarte-arlokoa; laborategi horretako 
aurkikuntza eta emaitzak berehala igorri ahalko dira Gipuzkoa osoko beste herrietara”. 
 
Hirugarrena: Debako ikerketaren aurreko behaketek ondorioztatu dute Alzheimerraren eta fase 
goiztiarrean dauden bestelako dementzien diagnostikoa eta tratamendua hobetzera 
zuzendutako ekintzak martxan jarri behar direla. 
 
Laugarrena: Deba Proiektuak adierazten du Udalaren, Osakidetzaren eta Cita Alzheimer 
Fundazioa bezalako elkarte baten arteko lankidetza bide ona izan litekeela helburu horiek 
lortzeko. 
Bosgarrena: Deba Ikerketarekin jarraitzeko, ikerketa berri bat zehaztu da ardatz zientifikoa-
asistentziazkoa lantzeko, GOIZ Proiektuaren baita “Herritarren jarduera-eredua Alzheimerra eta 
bestelako dementziak goiz hauteman eta tratatzeko” izenpean, eta dokumentu honi erantsi zaio 
A eranskina gisa. 
Horregatik guztiagatik, alderdiek 

 
ERABAKI DUTE 

 
1. Lan-talde bat osatzea; hauek osatzen dute: 

• Cita-Alzheimer Fundazioaren zuzendari zientifikoa eta proiektuarekiko 

izendatutako pertsonak. 

• Goierri Urola-Garaiko ESIko zuzendaritza medikoa, edo eskuordetutako pertsona. 

• Zumarragako Ospitaleko Neurologia Zerbitzuko espezialistak 

• Beasaingo Lehen Arretako Unitateko burua 

• Alkatea eta Beasaingo Udaleko Gizarte Ongizate Arloko arduraduna. 

2.  Aipatutako lan-taldeari agintzea “Herritarren jarduera-eredua Azlheimerra eta bestelako 
dementziak goiz hauteman eta tratatzeko” ikerketa hedatzea eta jarraipena egitea. 

 
BETEBEHARRAK 

 
1. Beasaingo Udalak martxan jarriko du parte-hartzaileei zuzendutako bulego bat; horretarako, 
langileak kontratatuko ditu eta lokalak egokituko ditu, beharrezko azpiegiturarekin hasierako 
balorazioa egiteko eta arrisku-maila baloratzeko. Kontratatutako pertsonen formazioa nahiz 
zuzendaritza eta lanen ikuskapena CITA Fundazioko langileek egingo dute. 

 
2. Goierri Urola-Garaiko ESIak onetsi du Beasaingo Osasun Zentroko Lehen Arretako 
medikuek  parte-hartzaileak bidaltzea CITAko hondatze kognitiboan espezializatutako 
kontsultara, betiere aipatutako ikerketan parte hartzeko aurre-hautaketako baldintzak betetzen 
badituzte, eta gaixoek edo beraien legezko ordezkariek baimena ematen badute. 
 
Era berean, onetsi dute Beasaingo Osasun Zentroko Lehen Arretako medikuek CITA 
Fundazioan arreta jaso duten gaixoak baloratzea, ondoren jarraipena ESIko Neurologia 
Zerbitzuko espezialistek egin dezaten. 
 
3. Goierri Urola-Garaiko ESIak onetsi du Neurologiako espezialistek Lehen Arretako 
Unitatetik igorritako pertsonei arreta ematea, aipatutako ikerketaren testuinguruan; baita kasu 
bakoitzean CITAtik egindako aholku eta gomendioak baloratzea ere. 
 
4. CITAk bere ikertzaileei baimena ematen die screening prozesua formatu, zuzendu eta 
gainbegiratzeko; baita aipatutako ikerketan parte-hartzen duten pertsonak baloratzeko ere. 
Ikertzaileek, CITAko medikuek, honako hau egingo dute: 
 

– Parte-hartzaileei eman beharreko informazioa koordinatu eta gainbegiratzea, eta 

onespena lortzea 



– Neurologia Kontsulta 

– Garuneko Erresonantzia Magnetikoa 

– Neuropsikologia Kontsulta, eta testak eta galdeketak ematea 

– Medikuaren txostena egitea kontsulten emaitzekin 

5. Honako hauek aintzat hartu dira: datu pertsonalen babeserako indarrean dagoen 
legeria; abenduaren 13ko 15/1999 Lege Organikoa, Datu Pertsonalen Babesari buruzkoa; eta 
abenduaren 21eko 1720/2007 Errege Dekretua, Segurtasun Neurrien Araudia onesten duena. 
Horiei jarraikiz, tratamenduaren edozein fasetan datu pertsonalak ikertzen dituztenek, horiei 
buruzko sekretu profesionala gorde beharko dute. Hori bete dadin, CITAk eta Goierri Urola-
Garaiko ESIko ikerketa lan-taldeko kideek KONFIDENTZIALTASUN ETA SEKRETUA bete eta 
errespetatu beharko dute. 
5. Lan-taldeak lortutako emaitzak, CITA eta Goierri Urola-Garaiko ESIaren arteko 
lankidetzatik sortutakoak, batera argitaratuko dira, baina ikerketan parte hartu duten pertsonen 
datuak agerian jarri gabe. Argitalpenean egile gisa bi erakundeetako ikerketa-taldeko kideak 
agertuko dira. Ez da aurreikusten jabetza intelektualeko edota industrialeko (P1) eskubideak 

sortzea, akordio honetatik sortutako emaitzengan.” 
 
 4.- ESKAERA ETA GALDERAK 
 
 Eskaera eta galderen atalean ez da inolakorik aurkeztu.  
 
 Eta tratatzeko besterik ezean, bilera arratsaldeko zazpietan amaitu da eta nik, 
idazkari naizen honek akta hau idatzi eta sinatu dut.  
 


